
Treng du samtale eller høyre eit godt ord?
Kirkens SOS - 22 40 00 40. Døgnopen krisetelefon, gratis.
Andaktstelefonen i Kristiansand – 380 91 700, døgnopen, gratis.
Eller ta kontakt med nokon av oss her i Tokke, sjå telefonnummer nedanfor.

Ansvarleg redaktør: Tor Eivind Erikstein
Formgjeving: Ove Kjell Huvestad.

Gåver til “Kyrkjelyden” 
bankgirokonto 2685 07 06947

Kyrkjekontoret i Tokke 
Tlf 350 75 230

E-post:
kyrkjekontoret@tokke.kommune.no

kyrkjeverja@tokke.kommune.no
Storvegen 60, 3880  DALEN

Kontoret er ope: 
Tysdag-onsdag-torsdag - kl. 10.00-14.00.

Sokneprest Tor Eivind Erikstein    - mobiltlf. 952 37 673
Fjellprest Bjørn Nome     - mobiltlf. 469 05 549
Ungdomsprest Ruth Miriam Varhaug   - mobiltlf 994 22 619
Prostidiakon Eilev Erikstein    - mobiltlf. 911 13 580
Kyrkjeverje Bjørnar Christensen   - mobiltlf. 908 77 188
Kyrkjelydspedagog Stine Beate Mondal Ljostad  - mobiltlf. 907 25 130
Organist Robertas Lamsodis    - mobiltlf. 970 97 475
Kyrkjetenar Bjarne Moen    - mobiltlf. 906 18 054
Kyrkjetenar Harald Anundskås    - mobiltlf. 975 27 108

Eiga heimeside for Kyrkja i Tokke:  http://kyrkja.tokke.no/

Her finn du kontaktinformasjon om dei som arbeider i kyrkja iTokke.  Der er informasjon om  
tid og stad for gudstenestene og andre kyrkjelege handlingar. 



Andakt 
«Kjære Gud eg har det godt, takk for alt som eg har 
fått»…. Kanskje ein mindre og mindre sunge barne-
song, men fortsatt ein kjent og kjær song for mange, 
både unge og gamle. Ein song med mykje god tekst. 
Men sanneleg er det kanskje ikkje alltid like lett å syn-
ge den, for det er kanskje ikkje alltid ein har det godt. 
Eg fall på ski i februar og rauk eit leddbånd, korsbånd 
og øydela menisken, og var borte frå arbeid i 3 ½ mnd, 
og kom attende i mai i 40%. Då suys eg sanneleg eg 

ikkje hadde det så godt, etter operasjon og opptreninga er fortsatt ikkje akkurat 
god. 

Eg veit at dette kan høyrast bagatell ut, i forhold til mange som har det enda 
verre. Men samstundes var det ein reell følelse at eg ikkje hadde det godt, eg 
hadde mykje vondt og var, og er nokre dagar, lei av alt. Me kan ha vondt på 
mange ulike vis, både fysisk og psykisk, og me veit at dei aller fleste har sitt 
å stri med. Då er det kanskje ikke så lett å synge vidare: «takk for alt som eg 
har fått». Samstundes kan denne delen vere lettare å be på nokon område, når 
me ser korleis flyktningar slit, når me innser at me har det så godt forhold til 
mange andre, me treng ikkje gå 3 timar ein veg for å hente vatn, eller å arbeide 
livet av oss for å skaffe mat på bordet til neste da. 

Uansett – sjølv om kanskje ikkje denne sangen alltid er like lett å synge, så 
er det ein fin påminning til oss, at me faktisk, tross alt, har det ganske godt, i 
forhold til mange andre. Og me har noko å takke for, i forhold til mange andre, 
me ser det kanskje berre ikkje sjølve. Eg takkar Jesus for at eg bur i Noreg, 
som har så godt helsesystem, at alt gjekk av seg sølv, heilt frå eg trykte 113 
der eg låg i snøen på vidda rundt Skinnarbu, og trong ikkje betale ei krone for 
sjukehusopphald i tilsaman 9 døgn, operasjon, og no går gratis til fysioterapeut. 
Så eg vil gje ein utfordring: stopp av og til opp ved denne setninga i kveldsbø-
na, og tenk – Kva er det i dag som gjer at eg har det godt? Kva har eg å takke 
for i dag, som eg har fått? 

Kjem ein ikkje på noko, kan ein i alle fall tenkja at me har Jesus å takke for 
livet, for at Han døyde for oss og stod opp att, så me vart tilgjevne og kan ha ei 
von om eit evig liv i Himmelen. Eller me kan synge sangen «Kjære Gud eg har 
det godt, takk for alt som eg har fått»…, og tenkja at Gud fyllar desse orda med 
innhald og ser kva som rørar seg i hjartet vårt.
       Ruth Miriam Varhaug



Konfirmasjon i Marmorkirken i København
I den tida eg var konfirmantlærar i Tokke hadde eg gleda av å bli kjent med 3 jenter 
som valde å konfirmere seg i den katolske kyrkja i København med det flotte namnet 
Marmorkirken. Familien flytte til Dalen då jentene gjekk i barnehagen. Alle jentene 
fylgde den vanlege konfirmantførebuinga, men reiste til København for å konfirmere 
seg. I 2016 var det tvillingane Dagmar og Ingrid Dam Lang. Våren 2017 var det Leonora 
Dam Lang sin tur. 
Eg (Gunstein) har bede jentene om å fortelje korleis dei har opplevd deira konfirma-
sjon. Det vil truleg kome fram at det er litt skilnad på vår protestantiske konfirmasjon 
og den katolske. 
Her er deira skildring:

Da vi skulle firmes i København, snakket vi først med presten i domkirken, Skt. Ansgar 
kirke, hvor vi også er døpt. Han snakket litt med oss om, hva firmelse (konfirmasjon) 
handler om. Vi hadde vært med på undervisning i Norge, og vi snakket litt om likheter og  
forskjeller. I det store og hele var det samme innhold, selv om firmelsen er et sakramente 
i den katolske kirke. I den katolske tradisjon er det vanlig, at fadderne våre er med. Det 
er den samme fadder som holdt oss ved barnedåpen. Hvis man vil kan man også velge 
et konformasjonsnavn - et ekstra navn, som man føyer til sitt eget navn. Det gjorde vi 
ikke, for vi har allerede to fornavn. 

Før firmelsen (konfir-
masjonen) var vi også 
til skrifte. Det handler 
om å gå inn i den neste 
del av livet sitt med et 
åpent sinn, uten å være 
tynget av noe i forti-
den. Det var litt rart 
men også en god opp-
levelse å snakke med 
noen, som er fokusert 
på å snakke med deg 
og formidler tilgivelse 

og forståelse. 

Firmelsen foregikk i Marmorkirken i København fordi den er meget stor og der var så 
mange, som skulle firmes. Ved selve firmelsen har de fleste jenter på seg hvit kjole, og 
fadderen kommer med opp til alteret og hilser på biskopen. Det er kun biskopen som 
kan stå for firmelsen. Han reiser rundt til de forskjellige sogne hvert år.

Først kneler vi for biskopen, og så stiller vi oss på rekke med fadderen vår bak oss. 



Når det blir vår tur, kneler vi foran biskopen igjen, og fadderen vår står da ved siden av 
med hånden på skulderen vår. Det er for å vise, at vi aldri står alene i livet. Vi har alltid 
familie eller en venn, som kan hjelpe. 

Biskopen snakker direkte med oss ved navn og spør oss om vi tror, om vi ønsker å bli 
firmet katolsk. Det er de samme spørsmål, som blir stillet ved en barnedåp. Så tar bisko-

pen frem en krukke med olje med urter. Biskopen salver da ungdommen med oljen på 
samme måte som Kristus ble salvet. Det ble også gjort, da vi ble døpt av presten. Den 
gang ble vi salvet på hender, føtter og bryst. Det symboliserte, der vi går, det vi gjør og 
det vi føler eller gjør (i tanke, ord og handling). Ved firmelsen blir vi salvet på pannen. 
Så blir vi velsignet med håndspåleggelse av biskopen med en lang velsignelse, som er 
personlig. Etter det får vi en klem, og så er man firmet eller konfirmert.

Etter det fortsetter gudstjenesten med nattverd, hvor vi nå deltar som ́ voksne´ og mottar 
Kristi legeme og blod i form av brød og vin. Resten av gudstjenesten foregår som vanlig 
men med fler prester og lenger ritualer, fordi biskopen er til stede. 

Så går alle vi firmanter opp igjen på slutten og synger siste salme i prosesjon foran 
krusifikset og alteret. Til slutt går vi ut i prosesjon med krusifikset, lysene og prestene 
bak oss. Når vi kom ut av Marmorkirken, stilte vi oss alle på trappen og ble gratulert av 
både prester og biskop og familie og venner. Vi får en gave av kirken, som var et liten 
ikon. Det var en veldig fin dag.



TORSHAUG BEDEHUS I BANDAKSLI FYLLER NITTI ÅR I 2018
   

Torshaug bedehus i dag.                     Frå innviinga  i 1928                Tor Klauvreid

Legatet og innviinga.
Den 12. august 1928 vart innviingsfesten på Torshaug bedehus halden, og huset fyller 90 år 
i 2018. Bedehuset er eit resultat av eit testamente som Tor Kløverud ( Klauvreid) skreiv 17. 
mai 1925. Det var på 45000 kr., og eit skogstykke på vel hundre mål. Han gav også tomt til 
bedehuset. Etter at huset var bygt, med forstandarbustad, skulle rentene av pengane som vart 
gjevne, brukast til til «Gudsforkynning i Skafså og omliggjande bygder». Huset var ei gåve til 
Landsindremisjonen og Frikyrkja. Tor Klauvreid var fødd i 1847. Han budde på Klauvreid, saman 
med broren Gunnar, til han døydde i 1926. Tor fekk ikkje oppleve å sjå bedehuset ferdig. Som 
medlemer av det fyrste legatstryret vart desse valde: frå Landsindremisjonen, sokneprest Joh. M. 
Wisløff og lagersjef Aksel Braaten, og frå Frikyrkja, forstandar Olav E. Tveit og handelsdirektør 
K. Giverholt Hansen. Som medlemer av det lokale styret, vart lensmann Dreng Nordjorde, og 
lærar, seinare sokneprest, Olav Gravir valde for Indremisjonen. Varamenn var Olav Aamdal og 
Torleif Veum. Lokalt frå Frikyrkja vart forstandar Olav E. Skree, med varamann Hans Lønnegraff 
valde. Det var såleis eit styre for legatet, busett i Oslo, og eit lokalt styre. Kvifor Tor Klauvreid 
valde denne styreforma, var visstnok at  Tor hadde vore mykje i Oslo, og vorte interessert i desse 
to misjonsgreinene. Skreosen Høvleri fekk oppdraget med bygging av bedehuset for 14300kr. 
Det vart sett opp grunnmur av kila stein. Huset har storsal, veslesal, kjøken, og forstandarbustad 
med to predikantrom i 2.etg. Alt av ovnar og inventar i salane var med i prisen. Koppane vart 
kjøpt inn på Porsgrunn Porselen, og er framleis i bruk. Det vart seinare oppført uthus, med stall, 
utedo og vedrom, og med plass til kyr og grisar. 

Ikkje lenge etter at huset var ferdig, var dei i gang med møteverksemd. På 30 – talet var det ei stor 
vekking i området. Anne Midtbø, f. Barsgård (1892-1972), har fortald at ho var den fyrste som 
kom med i denne vekkinga. Det var på eit husmøte på Haugholmen, med Gunnhild og Såmund 
Solli frå Laardal. Seinare kom det med fleire, og møta vart lagt til Torshaug. Rundt tretti personar 
kom med i flokken der det fyrste året. Vekkinga heldt fram i nokre år, og opp gjennom åra er det 
mange som har fått sin åndelege heim på Torshaug. Mange prestar, predikantar og musikarar 
har gjesta Torshaug gjennom desse nitti åra. Det har budd mange  familiar og einskildpersonar 
i forstandarbustaden. Dei fyrste som budde der, frå 1930 til 1933, var Torleiv Snarteland med 
familie. Dei som har budd der lengst, frå 1933 til 1959, er  Dagmar og Knut Gunnarsli, med  
borna Ragnhild, Ingebjørg og Oddvar. Knut var lærar i Bandak- og Eikland skulekrinsar. Dag-
mar var kokke, og ho stelte i mange samkomer, som bryllaup og minnesamvær, og på årsfesten 
andre helga i august. Dei skulle vaske, fyre og ta i mot predikantar. For det fekk dei 1,50 kr. pr. 
døgn. Seinare vart denne prisen sett opp til 2kr.
 
Som godtgjerdsle for buk av såpe, fekk dei 10 kr. i året. Pengane vart utbetalt i juli kvart år. Vi 



har snakka med Ingebjørg Straumsnes (f. Gunnarsli), og ho har mange minne frå den tida dei 
budde på Torshaug. Ingebjørg fortel m.a. om emissær Jens Tomsgaard, som måla det store biletet 
i storsalen. Teksta «GUD ER KJÆRLEIK», er eit blikkfang når vi kjem inn. Ingebjørg hugsar 
at far hennar  var til Skreosen for å få tak i material til ramma.  Ho og broren Oddvar stod og 
betrakta målararbeidet og monteringa.

Bedehuset er i bruk for fleire frivillige lag og organisasjonar, og for konfirmasjonsselskap, 
fødselsdagar, bryllaup og minnesamvær, m.m. Huset var og fast val-lokale for både kommune- 
og stortingsval i årevis, før  valet vart flytt til Åmdals Verk. I 1940 kom det søknad om å leige 
huset til vevskule. Det vart vedteke, for ei husleige på to kr. i månaden for veden. På trettitalet 
vart huset  leigd ut til framhaldskule. Sverre Sæther frå Lillehammer, hadde sin fyrste lærarjobb 
her. Han hadde hybel på Holtan, og der møtte han kona si Gudrun Myrvang. 

     

Framhaldskulen på Torshaug                                 Kvinneforeininga, saman med G. Bjørnholt

I 1942 vart det stifta kvinneforeining på Torshaug. Anlaug Blikom sat som formann så lenge 
ho levde. Margit Haugholmen overtok, og styrde fram til laget vart lagt ned på 80- talet. Dei 
samla inn pengar til Misjonssambandet. Det står i møteboka at dei hadde samla inn 5327,76 kr. 
gjennom kollektar og basarar frå 1942 til 1948. Etterkvart som det vart betre tider økonomisk,  
auka dei innsamla midlane. Dei arrangerte ein stor fest Kristi  Himmelfartsdag kvart år. Dei 
deltok og på mange andre samkomer på bedehuset.  
Det har og  vore sundagsskule på Torshaug, med Tarjei Barsgård som leiar i mange år. Olav 
Haugholmen   var med og spela harpeleik.   

           

Sundagsskulen i 1946                                                            Omkring 1950-60
 
Då Tarjei slutta , overtok Arthur Haugen og Alf Leesland. Dei hadde samling vekselvis mellom 



Torshaug og Åmdals Verk. Arthur heldt fram med sundagsskulearbeidet i over 40 år. For si lange 
og tru teneste, fekk han både kulturprisen og diakoniprisen. 
                         

Sundagsskuleavslutning på Torshaug.       Arthur la ofte sommaravslutninga til Klauvreid. 

Arthur med trekkspelet, var og  trufast med på alle møta på Torshaug. Han og Olav T. Midtgarden 
på gitar, har gjort ein strålande innsats for det musikalske livet der. Det har vore mange med i 
ulike musikklag på Torshaug gjennom tidene. I dei seinare åra var Arthur og Olav aktive med i 
Krosslimusikken, som har vore til  glede for mange,  både på Torshaug og mange andre stader 
i Vest- Telemark, m.a. på aldersheimane. Dei spela og inn ein CD. 

Det har og vore barneforeining der i fleire år. Torshaugklubben, er ei vidareføring av Eiketoppen 
Barneforeining, som Odd Saltbones starta i 1978. Medlemene kjem frå Bandaksli- området og 
grendene omkring. Ragnhild Midtbø , Åse Lindestad og Gullbjørg Haugholmen var med som 
leiarar frå starten. Seinare kom  Helga Tveito med som leiar. Det er Ragnhild, Helga og Gull-
bjørg som står som leiarar no. Lina Haugholmen har starta barnekor. I tre år har eit lagsteam 
frå Kvitsund Gymnas deltatt på fleire av samlingane. Tredje joledag kvart år er det joletrefest 
på Torshaug. Den har Torshaugklubben hatt ansvar for, etter at skulen her vart nedlagt. Det er 
oftast godt frammøte på joletrefesten, både av fastbuande, og utflytte som er heime på joleferie. 
Det er eit godt samarbeid med grendelaget, som og  støttar opp økonomisk.                          
                   

Torshaugklubben 2006                   Korøving, 2017-18

Statuttane i legatet.
I § 4 i statuttane for legatet, står det at det bare er forkynnarar frå Indremisjonen og Frikyrkja 
som har rett til å bruke huset. I ei lita grend, der det er naturleg med samarbeid mellom ulike 



trussamfunn, vart dette vedtaket tatt opp, fyrst lokalt, og deretter i hovudstyret for Indremisjonen 
og Frikyrkja. I 1976 vart det  vedtatt å endre denne paragrafen til:  «Bedehuset kan nyttast til all 
kristen verksemd som ikkje er i strid med Skrifta og den Lutherske bekjennelsen». Frå 1999 vart 
legatstyret avvikla, og det vart heitande foreininga Torshaug, med eit lokalt styre.  Normisjon og 
Frikyrkja er representerte. Dei som har vore formenn på Torshaug er: Olav Bandaksli frå 1928 til 
1960, Tarjei Barsgård frå 1960 til 1972, Gjermund Heggtveit frå 1972 til 1990, og  Alf Leesland 
i ein kortare periode, før  Trond Midtbø overtok. Trond har sidan stått som formann, med Olav 
T. Midtgarden som  nestformann. Andreas Haugholmen har vore kasserar sidan 1972. 

     

Lokalstyret , saman med Arne Paulsen. 

Før 50- årsjubileet vart det gjort ei større oppussing av storsalen. Taket vart senka, som før var 
rausta heilt opp. Den gamle fine stilen på himlinga vart no borte, men salen vart meir funksjo-
nell. Ånund Hauknes var med dugnadsgjengen som fagmann. Det vart mura ny pipe.  Dette , i 
tillegg til etterisolering, gjorde at salen vart lettare å varme opp. 1987 vart det bora etter vatn. 
Det vart lagt inn toalett, med plass for rullestolbrukarar, og ein dusj i bustaden. Trappa i gangen  
vart flytt for å få plass til dør for gjennomgang til storsalen, for å få tilgang til eit større kjøken. 
Hans Lindestad stod for snikkararbeidet.  Kjøkenet vart modernisert, med ny innreiing og opp-
vaskmaskin.  I 1990 vart golvet i storsalen reparert. Gerhard Skare tok opp alle golvborda ,  og 
bytte ut dårlege golvbjelkar. Han isolera, og la golvborda på plass att. Salen vart måla. Uthuset 
vart restauret i 1995, med innleigd hjelp av Kåre Hauknes.  Det siste reparasjonsarbeidet vart 
utført av Hans Tarjei Midtbø på dugnad, etter ein lekkasje på taket. Det hadde blitt vannskade 
på eit soverom og på kjøkenet . Bygningen har blitt godt vedlikehalden med måling, og er eit 
staseleg hus. Det kjem ikkje lenger inn offentlege midlar til bedehuset, og difor blir huset drive 
ved hjelp av dugnad og frivillige gåver .

Takksemd for gåva. På Skafså kyrkjegard er det reist ei gravstøtte over Gunnar og Tor Klauvreid, 
med innskrifta:  «Sæl er kvila i Gud. Med takksemd og vyrnad reiste bygdi, Indremisjonen, 
Frikyrkja og slektningar Dykk dette minne».
90- årsdagen blir markera 12. aug. 2018. 
                                                                                     
 Ragnhild Midtbø og Gullbjørg Haugholmen



DET STARTA I VEST- TELEMARK 

Per Emanuelsen er landets fyrste , andre prostidiakon og tredje prostidiakon.
( Vest-Telemark , Otredal  og  Aust Nedenes prosti) , og ein sann diakongrundar. 
Den 16 mai vart han 67 år, og i juni blir han  pensjonist.

Per Emanuelsen han hatt spesielle evner som ein kreativ og nyskapande dia-
kon.

Ingen trudde at slike stillingar kunne 
fungere. Men det har synt seg at denne 
måten og arbeidsmetodikken , grunnleg-
gande utarbeidd av Per Emanuelsen, har  
fungera så godt at det etter kvart har blitt 
fleire slike stillingar. 

Det starta i Vest- Telemark prosti i 1985, 
og i mange samanhengar blir det kalla 
Vest- Telemark modellen i diakoni. I dag 
er ikkje prostitanken så framande. Det 
fins slike stillingar i Bærum, Follo og 
Groruddalen .  

Tre prostidiakonstillingar er  blitt etablerte  
Agder og Telemark bispedømme, som 
altså alle er starta av Per Emanuelsen. Og 
kvar einaste gong har det blitt faste stil-
lingar av de

Den siste tenesta han har i Aust Nedenes prosti er å avspasere gjennom prostiet. 
Starten går frå Holt kyrkje den 12. juni

Frå vigslinga av Per Emanuelsen 
10.januar 1985 ved Halvor Bergan. 



Kyrkjelydspedagogen

Livet som kyrkjelydspedagog er i full gong og eg 
er heldig som kan få jobbe med det eg brenn for! 
Nemleg at born og unge skal oppleve ei trygg og 
god kyrkje. Å vere kyrkjelydspedagog innebêr 
fleire roller. Eg er konsulent og rådgjevar og 
har ei sentral rolle i planleggjinga av trusopplæ-
ringstiltak i kyrkja.  Denne hausten har i fyrste 
omgong gått med til å planleggje og gjennom-
føre bokutdelingsgudstenester. Det er viktig at 
ungar og foreldre kjenner at det er godt å kome 
til kyrkja. Derfor har arbeidet rundt strukturen 
på gudstenesta vore viktig. Ungane skal få vere 
med på dialog og dei skal få bevege seg når dei 
kjem på besøk. Etter haustens bokutdelingar var det på tide å tenkje på desember og 
advent. I år prøvar me noko nytt; «Lys vaken». Dette var eit trusopplæringstiltak for 
10 og 11-åringar. Det skal markere starten på eit nytt kyrkjeår. Ungane kom til kyrkja 
(Tokke kulturhus) og opplevde eit døgn der dei blei kjent med nye born med mykje sosial 
moro, dei fekk danse, synge, leike og lage gudsteneste. Dette var eit tiltak for ungar i 
både Tokke og Vinje. Det gjorde det ekstra unikt, nytt og spennande. Det var meir enn 
30 deltakarar og mange utveksla telefonnummer då døgnet var over. Dette semesteret 
har eg vore med lokale klubbar. Då har eg halde andakt, sunge litt og fått hjelpe til med 
formingsaktivitetar. I desember heldt eg joleverkstad i samarbeid med Philadelphia. Det 
er ein del planlegging og innkaup når ein skal i gong med joleverkstad. Men dette er 
noko ungar likar godt og det er så koseleg å samle ungar til jolehygge. På Philadelphia 
vart me til slutt cirka 30 born og foreldre som laga fine ting til jul, kosa oss med graut 
og hadde ein triveleg kveld. Januar er den store årsrapport og statistikkmånaden. Då 
vert det mange telefonar og kontorarbeid for å hente inn det som trengs. Dette vårse-
mesteret har eg vore så heldig at eg har fått vere meir med konfirmantar. Dette er ei 
aldersgruppe det gøy å vere med! Når born byrjar få vaksne tankar treng ein å få til god 
dialog og støtte dei i det livet dei er på veg inn i. No som sommaren nærar seg skal eg 
få vere med på konfirmantleiren «Ønsket og elsket», saman med konfirmantar frå heile 
Vest-Telemark. Ei unik oppleving, der ungdom på tvers av interesser og sosiale lag får 
vere saman ei heil veke for å få nye venner, utfordre seg sjølv sosialt, leike og lære om 
kyrkja og det å vere kristen. Leiren blir også mi avslutning på dette innhaldsrike året og 
eg håpar at born, ungdom og foreldre har fått oppleve kyrkja i Tokke som bra. Så sjåast 
me frå hausten igjen til eit nytt år med nye mogelegheiter for  å oppleve at kyrkja er ein 
trygg og god stad å vere.
Stine Beate Mondal Ljostad



Starta sundagsskule i barnehagen i nabolaget
– Vi trur det er litt lågare terskel for å koma i ein sundagsskule som ikkje er i kyrkja, 
seier familiane som driv nabolagssundagsskule i Eidsvoll.
Av: Ingunn Marie Ruud, KPK

Klokka nærmar seg 10 om morgonen, 
ein nydeleg og skyfri sundag i februar i 
grunnlovsbygda Eidsvoll. Utanfor Råholt 
kyrkje kviler det enno ein stille søndagsro. 
Men nokon hundre meter bortanfor kyrkja, 
utanfor den lokale barnehagen, byrjar bilar 
å fylla opp parkeringsplassen og barn i 
alle aldrar springer inn. Her held nemleg 
Vestenga sundagsskule til.
– Vi startar tidleg slik at folk som vil ut på 
tur, eller har andre planar på sundagen skal 

kunna rekkja det òg, fortel Tonje Jensen.
Saman med familiane sine starta ho og Beate Hvale denne sundagsskulen for over 4 år si-
dan. Etter kvart vart òg Marianne Sjaastad ein del av teamet som driv sundagsskulen.
Vestenga sundagsskule er ikkje knytt til ei kyrkje med gudstenester. Dei er ein såkalla 
nabolagssundagsskule og møtest ein gong i månaden i lokala til Læringsverkstedet 
barnehage. Sjølv høyrer familiane til pinseforsamlinga Håpet. 
– Det var litt tilfeldig at vi valde å ikkje knyta oss til ei kyrkje. Det er ingen sundags-
skule i den lokale kyrkja, men vi har høyrt at presten der rår til oss til foreldre under 
dåpssamtalene, seier Hvale.
Camilla Gustavsen (snart 9 år) og Einar Rognlien (6 år) synest det er heilt topp på sun-
dagsskulen.
– Eg synest det er gøy og eg elskar å synga, seier Camilla som òg syntest historia om 
Peter som gjekk på vatnet var fascinerande.
– Det er veldig bra å læra masse om Gud og Jesus, seier Einar og legg at til «Jesus elskar 
alle borna» er favorittsongen hans. 
Lågare terskel
Hvale og Jensen fortel at mange av borna og foreldra som kjem på sundagsskulen ikkje 
har nokon sterk kyrkjetilknyting frå før.
– Vi trur det er litt lågare terskel for å koma i ein sundagsskule som ikkje er i kyrkja. 
Mange av borna har gått i denne barnehagen og opplever det som ein trygg stad, seier 
dei.
Dei fortel at klassekameratar som med ein viss skepsis vart med nokon til sundags-
skulen etter kvart har byrja å koma på eiga hand og både syng med og høyrer etter på 
andaktane.
– No kjem det òg folk frå andre stadar og nabokommunar til og med. Her er det rom 
for alle, seier Hvale.
Sakna tilbod



Mødrene fortel at dei har gode minne frå sundagsskule då dei sjølv voks opp og at dei 
sakna eit slikt tilbod for sine eigne barn.
– Vi var i samtale med ulike naboar om trusspørsmål og såg at her var det høve for å 
starta noko, fortel Jensen.
Kvinnene trykte opp flyers som dei la i postkassene i nabolaget på Vestenga, men var 
usikre på om nokon ville koma då dei starta nabolagssundagsskulen.
– Vi var redd det berre ville verta våre eigne to familiar, men allereie første gongen kom 
det over 20 stykk, fortel Jensen.
No kjem det rundt 30-50 barn og foreldre kvar gong sundagsskulen samlast.
– Til saman var det over 70 ulike born innom sundagsskulen i løpet av fjoråret, fortel 
Jensen. 
Mødrene fortel at mykje av suksessen byggjer på å ha gode relasjonar til naboane 
sine.
– Rådet mitt viss nokon ynskjer å starta sundagsskule er å berre kasta seg ut i det. Ikkje 
vent i fleire år på at alt skal koma på plass. Det er berre å byrja med det du har, seier 
Jensen.
– Noko trygt
Denne sundagen er det rundt 30 barn og vaksne som set seg ned saman etter at borna 
har fått klistremerke i frammøtekortet. Julie Sjaastad, som er konfirmant til våren, leier 
samlinga og alle reiser seg og syng dei klassiske sundagsskulesongane «Jesus elsker 
alle barna» og «Når det stormer».
– Vi likar å synga dei same gamle songane. Det er noko trygt med sundagsskulen og 
borna set pris på rutinen i det, seier Jensen.
Ved hjelp av eit trau med vatn, ein lekebåt og 13 små Playmo-menn fortel Jensen historia 
om då Jesus og Peter gjekk på vatnet til dei yngste borna som følgjer spent med.
– Jesus lever i dag òg, og viss de har det litt vanskeleg og følar at de søkk, kan de be 
han om å ta handa deira, slik han gjorde for Peter, fortel Jensen.
Familiane følar ofte at Gud legg til rette for dei når dei treng det.
– Det var utfordrande då dei største borna våre ikkje synest det var så interessant å vera 
med meir, men så ordna Gud opp og sende oss Marianne som ynskte å ha eit eige opp-
legg for dei eldste, fortel Hvale.
Eige opplegg
Sundagssku- len Noreg har til saman rundt 1200 registrerte sundagsskular. Blant dei 
finn ein fleire nabolagssundagsskulane som møtest i heim eller andre eigna lokalar.
– Nabolagssundagsskular er noko som har eksistert lengje, men som kanskje ikkje alle er 
klar over at finst, seier kommunikasjonssjef Guro Louise Abrahamsen i Sundagsskulen 
Noreg. 
No i vår lanserer Sundagsskulen Noreg eit nytt skreddarsytt opplegg for slike sundags-
skular med utgangspunkt i bladet Barnas.
– Vi ynskjer å tilretteleggje meir for små grupper som møtest andre stadar enn i kyrkjene, 
seier Abrahamsen. KPK



Å GJERA VEST- TELEMARK TIL EIN VARMARE STAD Å BU 

I 25 år har ein delt ut Diakoniprisen for Vest-Telemark. Prisen går til personar, 
lag eller organisasjonar som lever etter visjonen for Vest- Telemark diakonien: 
Å gjera Vest- Telemark til ein varmare stad å bu! 

Årets pris gjekk til Kakeringen i Åmot i Vinje. Prisen vart delt under Diakonisam-
linga på Dalen den 8.april, og vart feira i lag med både biskop Stein Reinertsen 
og generalsekretær i Kirkens Bymisjon Adelheid Firing Hvambsal.

Det var mykje folk på Diakonisamlinga denne gongen. 110 alt i alt. Kyrkjeverja  
vår  Bjørnar Christensen song Besteven av Odd Nordstoga. Ein song som høver 
godt innan diakonien, Bjørn Nome leia liturgien og Ellen Iris Lindvåg las tekst. 
Men det hadde aldri vorte så god stemning om ikkje sokneråda i Tokke hadde 
slått saman og laga fest. 

Ein fest som stod til tema og kåseriet til generalsekretæren i Kirkens Bymisjon 
Adelheid F. Hvambsal: Om å lage møteplassar. Det er jo Kakeringen eit godt 
døme på. 

Eit høgdepunkt under samlinga var utdelinga Diakoniprisen for 2018 ved nestleiar 
i Diakonatet Gunnar Øverland. Då var det både tårer, store glede og langvarig 
klapping  I grunngjevinga for prisen heiter: 



Kakeringen i Åmot er kafe der alle folk ønskt varmt velkomne. Her møter ein 
ofte venlege ord og mange smil. 

Dette er ein stad der folk kan kjenne at dei er verdt noko. Det ser ut til å gjelde 
anten ein står bak disken eller nyttar staden som gjester.

Personalets inkluderande veremåte gjer at mange kjenner at dette er kaféen 
deira. 
Gjennom dei siste ti åra er skapt ein sosial møtestad her . Gjennom bevisst arbeid 
med kvalitet på bakverk og mat, men  ikkje minst personalet  sin inkluderande 
måte  å møte gjestene på, kjenner ein seg velkomen her.

Prisen var i år delt ut for 25. gong 
--------------------------------------------------------------------
Tidlegare har desse fått prisen 

1994: Gotfred Rekkebo (post mortem), Nissedal 
1995: Vest-Telemark Blad, Kviteseid 
1996: Kirkens SOS i Telemark, 
1997: Nattcaféen i Treungen, Nissedal 
1998: Anna Midtgård, Kviteseid
1999: Kari Veum, Nissedal
2000: Bjørn Hove, Møsstrond, Vinje 
2001: Kirsti og Magne Skjæveland, Kviteseid
2002: Diakonitenesta for skogsleiren i Fyresdal, Fyresdal 
2003: KFUM-speidarane i Vinje og Edland, Vinje 
2004: Waldenstrøm Kafe, Kviteseid 
2005: Oddvar Ripegutu, Søgne
2006: Arthur Haugen, Tokke
2007; ”Ungdom hjelper ungdom.” Kvitsund-prosjekt som driv ungdomsklubbar i 
Vest-Telemark, Kviteseid
2008: Leif og Signe Sølyst, Fyresdal
2009: Tusen Stjerner, Tokke
2010 Else Ibrekk, Kviteseid 
2011 Martha Tveit, Nissedal
2012 Gunstein Seltveit, Tokke   
2013. Kari Bjåen, Vinje 
2014 Bønefelleskapet i Rauland, Vinje 
2015 Kjell Lindheim, Kviteseid 
2016 Gudny Lid Unhjem, Vinje 
2017 Inger Johanne Aaheim, Nissedal 



Kyrkjeverjas hjørne
Nytt om medarbeidarar i fellesrådet. 
Kyrkjetenar Harald Anundskas har 60% permisjon i 2018. I hans permisjonsperiode 
vikarierer Nils Tarjei Dalen. Me er svært takksame for at han takka ja til å vikariere 
for Harald. Jobben som kyrkjetenar er ein stilling med mange forskjellige arbeids-
oppgåver og det er difor godt å kunne nytte ein vikar som er godt kjent med arbeids-
oppgåvene som kyrkjetenar, som dei tilsette i kyrkja i Tokke kjenner og ikkje minst 
innbyggarane i Tokke veit kven er.

Silje Sordal Knutsen starta opp at som sekretær i 50% stilling på kyrkjekontoret 1. 
januar og me er alle glade for at ho er attende. Ho vil mellom anna få ansvaret for 
meir av administrasjon av gravplassdrifta i Tokke framover. Samstundes vil alle på 
kyrkjekontoret rette ein stor takk for det gode arbeidet som May Britt Brubakk gjorde 
i Silje sin permisjonstid. 

Kyrkja i Tokke har mangla ein organist i fleire år. Me har Robertas Lamsodis i 35% 
stilling, noko me er svært takksame for, men behovet for organist er større enn 35%. 
Han arbeider også i ein 65% stilling som organist i Vinje kyrkjelege fellesråd, slik at 
det har vore vanskeleg å nytte Robertas meir – sjølv om han fleire gonger har teke på 
seg ekstraarbeid som vikar. No i skrivande stund har fellesrådet lyst ut stilling som 
organist i 40% og har fått ein søkar. Me har ein von om at vedkommande takkar ja 
slik at staben kan bli fulltaleg att frå hausten. Det er og på sin plass å rette ein takk til 
Tony Raley som har vikariert mykje i Tokke dei siste åra.  

Prostidiakon Eilev Erikstein er no snart ferdig med etterutdanning Arbeidsvegleiing 
på MF. Han vil då være ein av nokre få personar i vårt bispedøme som har kompetan-
se til å ha tverrfaglege vegleiingsgrupper med tilsette frå alle yrkesgrupper i kyrkja. 
Det er ein stort pluss å ha ein så kompetent medarbeidar i staben.

Sumarvikarar på kyrkjegardane. 
Når det gjeld klipp av kyrkjegardane i sumar så er det i år leigd inn to ungdommar. 
Steinar Lauvik Lyngdal tek ansvar for Lårdal og Skafså kyrkjegardar i heile skulefe-
rien (8 veker), samt at Knut Hallvard Askje tek ansvaret for Eidsborg i perioden 2juli 
– 12.august. Nils Tarjei Dalen vil ha ansvaret for Høydalsmo og Mo.

Gravferdar i sumar
I veke 26 – 34 (1. juli – 24. august) er det lagt opp til ein bemanning der det er mog-
leg for kyrkjekontoret å gjennomføre ein gravferd i snitt pr. veke. Bemanninga er 
lagt slik opp for å få avviklinga av ferien for kyrkjetenarane til å gå opp og å nytte 
midlane som sparast inn til sumarvikarar grasklipp. Det er eit krav om maskinførarbe-
vis knytt til graving og det gjer at ein av dei faste tilsette kyrkjetenarane må være på 



arbeid, i tillegg er det eit krav om at det skal være to personar til stades ved opning og 
lukking av grav. Kyrkjekontoret minner om at faste gravferdsdagar i Tokke er onsdag 
og fredag.

Sumarstengt kyrkjekontor.
Kyrkjekontoret har ein normalopningstid tysdag – onsdag kl. 10- 14, kvar veke. I 
veke 27 – 30 (9.juli – 5.08) vil kontoret ikkje ha normalopningstid då både kyrkjever-
ja og sekretær har ferie samstundes. Gravferd meldes som vanleg til kyrkjeverja sjølv 
om han har ferie. I tillegg vil prestane være innom prestekontoret i Tokke. Er kontor-
døra open i juli, då er det tilsette på plass på kontoret – kom inn eller ta ein telefon til 
kyrkjeverja om det er noko du treng svar på. Det er betre å ringe ein gong for mykje 
enn ein gong for lite.

Eidsborg Stavkyrkje
Vidare vøling av stavkyrkja (tjøring) planleggast i slutten av september og frem til 
andre veke i november. I tillegg fortsett Riksantikvaren sitt arbeid med sikring av 
stavkyrkja i haust. Prosjekt i haust er å få ferdigstilt kameraovervaking av bygg og 
anlegg. Midlar til alt arbeidet på stavkyrkja er gjevne via tilskot i statsbudsjettet. 
Nytt i år er at soknerådet og museet inviterer til open stavkyrkedag sundag 02.09. 
Dagen starter med messe kl. 11.00 og museet har open (gratis) gaiding i stavkyrkja 
frå kl. 13.00, samt at kafeen er open for dei som ynskjer å kjøpe ein kaffikopp og eller 
mat. Kyrkjekontoret oppmodar alle til å nytte høvet denne dagen til å lære meir om 
stavkyrkja. Museet har dyktige gaidar som gjer besøket i stavkyrkja til ein spanande 
tidsreise inn vår eigen lokale historie. Eidsborg stavkyrkje er ein av 28 stavkyrkjer i 
Noreg og den einaste som er vigsla til St. Nikuls. Helgenen som er førebilete for vår 
tids julenisse. Me har altså julenissens
Kyrkjekontoret vil gjere merksam på at Riksantikvaren er oppteken av at all bruk av 
ild er forbode rundt stavkyrkja. Slikt forbod får konsekvensar for gravstellet. Alle 
typar gravlykter med flamme er forbode og forbodet gjeld og røyking på heile kyrkje-
garden Det er lov å seie i frå til andre som ikkje kjenner reglane så godt, samstundes 
som kyrkjeverja innrømmer at informasjon rundt stavkyrkja kunne vore betre ikkje 
minst når det gjeld skilting. Det er eit arbeid på gang når det gjeld nye skilt til områ-
det rundt stavkyrkja, men det kjem nok ikkje på plass før ferien. 

Heimesider www.kyrkja.tokke.no

Det vert lagt ut informasjon om aktivitetar og anna informasjon jamleg på våre hei-
mesider. Kyrkjekontoret minner om at no er det høve til å melde inn førespurnad om 
dåp og vigsel direkte via våre heimesider. I tillegg finst det og lenker mellom anna til 
fjellkyrkja og dei mange kulturarrangementa som er der gjennom året. 
Kyrkjeval 2019
Den norske kyrkja har to sokn i Tokke og neste år er det kyrkjeval samstundes som 



det er kommune- og fylkestingsval. Sokneråda vil i haust starte arbeidet; etablere no-
minasjons komité som etter kvart vil spørje etter kandidatar til soknerådet. Alle som 
er medlemmar i Den norske kyrkja, busett i eit av sokna i Tokke og er over 14 år kan 
være kandidatar. Soknerådet sitt arbeid er variert. Nokre saker tek nok meir tid enn 
andre saker, men sokneråda er utruleg viktig for lokalkyrkja. Om du ynskjer å være 
kandidat kan du allereie melde deg til ein

To medlemmar frå dei nyvalde sokneråda vert valde til medlemmar i Tokke kyrkje-
lege fellesråd, saman med ein representant frå formannskapet i Tokke kommune, vald 
av Tokke kommunestyre og ein representant vald av biskopen i Agder og Telemark. 
Fellesrådet har ansvar for drift, vedlikehald av kyrkjer og gravplassane i Tokke, i til-
legg til vertsfellesrådsfunksjon for prostidiakon i Vest-Telemark (-Seljord) og kyrkje-
lydspedagog for sokna i Tokke og Vinje (-Grungedal). 

I perioden 2019 – 2023 skal framtida til Den norske kyrkja avgjerast, mellom anne vil 
det komme ein ny lov om trudomssamfunn som erstattar dagens kyrkjelov frå 1997. 
Det vil bli fire interessante år i sokneråd og fellesråd der lokalkyrkja sine leiarar 
(soknerådsmedlem og fellesrådsmedlem) skal være med på (i lag med kyrkjes sen-
tralorgan, Kyrkjemøtet) å peike ut kursen for lokalkyrkja vidare.  Har du meiningar 
om korleis Den norske kyrkja skal være organisert og kva for arbeid lokalkyrkja skal 
prioritere så er denne fireårsperioden noko for deg! Ta kontakt med soknerådsleiarane 
om du er interessert i å stå på vallista til kyrkjelydsvalet. Det er og høve til å danne 
eigne lister om det er aktuelt.

Skafså Kyrkje
Som mange har lagt merke til så fungerer ikkje flaumljoset rundt kyrkja. Det er ein 
jordingsfeil i jordkabel til anlegget. Det må gravast opp og leggast ned ein ny kabel 
til anlegget, i tillegg vil lysanlegget flyttast utanfor muren. Det er lagt opp til arbeidet 
skal skje i september/oktober i år. 

Mo kyrkje
Den katolske kyrkja si kyrkjelyd i Vest-Telemark leigar kyrkja til sine messer som 
er andre laurdagen i kvar månad. Det er Ingrid og Gunnar Grøstad Johnsen som er 
ansvarlege for arrangementa. Ynskjer du meir informasjon så kan du kontakte dei, sjå 
heimesida vår www.kyrkja.tokke.kommune.no eller www.katolsk.no

Lårdal kyrkje
Soknerådet har reparert alterduk med telemarksbinding og fått på plass en glassplate 
på alteret som beskytter alterduken. I tillegg planlegger sokneret fleire kulturarran-
gement i soknet framover, følg med på facebooksida til Lårdal Vel, annonse i VTB, 
lokale oppslag og på heimesida til kyrkja i Tokke. www.kyrkja.tokke.no.
Når det gjeld rullestolinngang/rampe til Lårdal kyrkje så er det planlagt arbeid i 2019, 



då vil finansieringa vere på plass.  

Høydalsmo kyrkje 
Soknerådet takker for minnegåva til Høydalsmo kyrkje i samband med gravferda til 
Sigrid Grønlid. Gåva vil mellom anne bli brukt til XXXXXXX (må fylles ut seinare).

Kyrkjestaben i Tokke ynskjer alle god sumar.

Totalt besøkstal i kyrkjene 2017,  11.513  (ikkje inkludert besøkande på kyrkjegar-
dane). Kyrkja i Tokke er ein stor tilbyder av arrangement, med totalt 124 arrangement 
i våre kyrkjer og gudstenestestader rundt om i kommunen i 2017.  

Avgifter i forbindelse med gravferd og bryllup
Det er mange som lurer på avgifter knyttet til gravferder og bryllup.
Reglene er slik at der du har din folkeregistrerte adresse (den kommunen du betaler skatt 
til) der har du rett til å få utgiftene knyttet til seremonien vigsel og gravferd gratis. 

Hvis ein eller begge av brudeparet er bosatt i Tokke eller avdøde var busett i Tokke, så er 
seremonien gratis.

Fellesrådet vedtok for budsjettåret 2017 at det skal kreves inn preluderingsavgift, en avgift 
for sørgemusikk før seremonien starter. Denne avgiften er satt til kr. 500,- 
Det er ikke blitt krevet avgift for dette i 2017, men fra og med 1. januar 2018 vil Fellesrådet 
starte med innkreving av slik avgift. Det betyr at kirkekontoret må være i kontakt med den 
som sørger for gravferden for å avklare dette på forhånd.

Satsane for vigsel for utansokns buande i 2018:
Leige av kyrkje kr. 3.700,- (inkl. leige av kyrkje, reinhald, oppvarming og kyrkjetenar)
Bruk av organist kr. 2.400,-

Om brudeparet er busett utanfor Øvre-Telemark prosti kjem det ein avgift for prest i til-
legg.

Satsane for gravferd for utansokns buande i 2018:
Leige av kyrkje kr. 2.500,- (inkl. leige av kyrkje, reinhald, oppvarming og kyrkjetenar)
Bruk av organist kr. 1.500,-

Om avdøde var busett utanfor Øvre-Telemark prosti kjem det ein avgift for prest i tillegg. 

Bjørnar Christensen 
kyrkjeverje



Registrering av gåver til kyrkja i Tokke
Regjeringa har auka satsen for skattefrådrag for gåver frå privatpersoner.
Satsen er frå 2017 endra frå kr. 16.000 og opp til kr. 30.000 
Det betyr at om du gjev kr. 30.000 får du skattereduksjon på 28%, totalt kr. 8.400.
Minimumsbeløpet er uendra kr. 500 pr. år, som gjev skattereduksjon på kr. 140,-

Kyrkjekontoret har difor starta å føre eit gåveregister knytt opp mot medlemsregiste-
ret i kyrkja. Ved årsskiftet sender kyrkjekontoret melding til skatteetaten om registre-
ring av innbetalte gåver.
Gåver som vert gjevne til fjellkyrkja og til kyrkjelyden førast som gåver på organisa-
sjonsnummeret til Tokke kyrkjelege fellesråd.
Gåver som vert gjevne til Eidsborg, Mo og Skafså sokneråd vert registrert på organi-
sasjonsnummeret til Eidsborg, Mo og Skafså sokneråd.
Gåver som vert gjevne til Høydalsmo og Lårdal sokneråd vert registrert på organisa-
sjonsnummeret til Høydalsmo og Lårdal sokneråd.
Om du merker innbetalinga med fødselsnummer som gåva skal registrerast på så gjer 
du arbeidet vårt mykje enklare.

Det er mogleg å gje gåver til kyrkjeleg verksemd i Tokke:

For gåver til Eidsborg, Mo og Skafså sokneråd nyttast kontonr. 1203.08.15163

For gåver til Høydalsmo og Lårdal sokneråd nyttast kontonr. 2685.20.12896

Men det er og høve til å støtte nokre prosjekt spesielt:
Dalen kapell kontonr. 2685.50.00422 
Konto der EMS sokneråd samlar inn pengar til ein ny kyrkje på Dalen. Kontoen er 
knytt til Eidsborg, Mo og Skafså sokneråd.

Eidsborg Stavkyrkje kontonr. 1203.08.15201
Konto der EMS sokneråd samlar inn pengar til verksemd knytt til Eidsborg Stavkyr-
kje. Kontoen er knytt til Eidsborg, Mo og Skafså sokneråd.

Kjellarprosjektet Fjellkyrkja kontonr. 1503.25.77552
Ynskjer du å støtte kjellarprosjekt fjellkyrkja så kan du nytte denne kontoen. Kontoen 
er knytt til Tokke kyrkjelege fellesråd.

Drift av fjellkyrkja kontonr. 2685.07.06947
Ynskjer du å støtte drift  fjellkyrkja så kan du nytte denne kontoen. Viktig! innbeta-
linga må merkas med «gåve drift fjellkyrkja». Kontoen er knytt til Tokke kyrkjelege 
fellesråd. Fjellkyrkjelaget fått vår eigen Vipps: 510358.



Kven er dette?

Her er ein del bilete av kjente personar. Nokre er av nyare dato, andre av eldre dato. 
Dei yngste kan spørje foreldre og besteforeldre om litt hjelp.
Svarfrist er 1. november.
Send svar til Gunstein Seltveit, Skafsåvegen 705, 3880 Dalen
eller på e-post til gunstein@seltveit.no
Lukke til!
Det vert trekt ut ein vinnar som vil få ein premie.



Rette svar på Ord og uttrykk i førre utgåve 
av Kyrkjelyden:
1. Stikke under ein stol
2. Skyte over mål
3. Ein skrue laus
4. Små gryter har også øyro
5. Stikke kjeppar i hjulet
6. Ein finger med i spelet
7. Stormannsgal
8. Langfingra
9. Kroken på døra
10. Med hjartet i halsen
11. Slå på tråden
12. Hol i hovudet
13. God på botnen
14. Du skal høyre mykje før …….
15. Slå hovuda saman
16. Stor i kjeften
17. På løpande band
18. Høg på pæra
19. Slå av ljoset
20. Håp i hengande snøre
Det var ein del svært gode alternativ til fasi-
ten. Takk til alle som har levert inn forslag. 
Mengda av svar tyder på at det er mange 
glupe hovud som  «slår hovuda saman».
Den som vart trekt ut og får premie denne 
gongen er Anne_Lise E. Andersen
Gratulerer! Og det er ingen grunn til å bli 
høg på pæra!

Blomsterbua

Tlf: 35 07 71 67
brithwenche@dalenblomster.no

www.dalenblomster.no

Olav Johre
P.b. 43, 3886 Dalen
Besøksadresser:
Hotelvegen 16, 3880 Dalen
tlf.   +4735077550
mobil +4791518005
Epostadresse:  olav.johre@johrerevisjon.no 
Web: www.johrerevisjon.no 



Sundag 1. juli
Eidsborg stavkyrkje kl. 11:00

Sundag 15. juli
Eidsborg stavkyrkje kl. 11:00

Sundag 22. juli
Eidsborg stavkyrkje kl. 11:00

Sundag 29. juli
Eidsborg stavkyrkje kl. 11:00

Laurdag 4. august
Eidsborg stavkyrkje kl 15:00

Sundag 5. august
Eidsborg stavkyrkje kl. 19:00

Sundag 19. august
Eidsborg stavkyrkje kl. 15:00

Sundag 26. august
Eidsborg stavkyrkje kl. 11:00

Sundag 2. september
Eidsborg stavkyrkje kl. 11:00

Sundag 16. september 
Tokke kulturhus kl 16:30

Sundag 23. september 
Mo kyrkje kl 11:00

Sundag 30. september
Lårdal kyrkje kl 11:00

Sundag 30. september
Skafså kyrkje kl 11:00

Sundag 7. oktober
Skafsåheii fjellkyrkje kl 11:00

GUDSTENESTER I TOKKE 
JULI 2018 - DESEMBER 2018

SLEKTERS GANG
Eidsborg, Mo og Skafså sokn
DØYPTE
Adele Småbrekke Nordbø (Skafså Kyrkje)
Sofia Mroz (Skafså Kyrkje)
Jenny Pedersen Bergland (Skafså Kyrkje)
Emil Gjerlid (Tokke Kulturhus)
Hæge Jorun Løvold Askje (Skafsåheii fjellkyrkje)
Olav Sigfred Løvold Askje (Skafsåheii 
fjellkyrkje)
Jonas Linset Krog (Eidsborg stavkyrkje)
Aleksander Røv Nordjordet (Eidsborg stavkyrkje)
Lukas Brubakk-Bø (Eidsborg stavkyrkje)
Evelyn Napastaa-Taraldlien (Eidsborg stavkyrkje)
VIGDE
Dorte Dahl Grønnevet og Mads Haugland 
Haugen (Eidsborg stavkyrkje)
Marita Wollheim Nygård og Tor Harald 
Otterholt (Eidsborg stavkyrkje)
Lene Funnemark og Marius Fossum 
Normann (Eidsborg stavkyrkje)
DØDE
Olav Heggtveit (Eidsborg Stavkyrkje)
Arthur Tj Lie (Skafså Kyrkje)
Brith Inger Straume (Eidsborg stavkyrkje)
Olaf Taraldlien (Eidsborg stavkyrkje)
Eivind O. Austjore (Mo kyrkje)
Gunnar Nordjore (Mo kyrkje)
Daniel Arne Bendiksen (Mo kyrkje)
Margit Bergland (Skafså kyrkje)
Solveig Gudny Solli (Skafså kyrkje)
Sondov Martin Halland (Eidsborg 
stavkyrkje)
Henny Vinjerui (Eidsborg stavkyrkje)
Hæge Lio (Mo kyrkje)

Høydalsmo og Lårdal sokn
DØYPTE
Håkon Kleiv Akerholt (Høydalsmo kyrkje)
Magnar Staver (Lårdal kyrkje)
gle Stenstad (Lårdal Kyrkje)
DØDE
Kristoffer Blom Haugan (Lårdal kyrkje)
Sigrid Grønlid (Høydalsmo kyrkje)



Sundag 21. oktober 
Lårdal kyrkje kl 11:00

Sundag 21. oktober
Tokke kulturhus kl 16:30

Sundag 28. oktober 
Skafså kyrkje kl 11:00

Sundag 4. november 
Tokke kulturhus kl 16:30

Sundag 18. november 
Høydalsmo kyrkje kl 11:00

Sundag 18. november 
Tokke kulturhus kl 16:30

Sundag 25. november 
Mo kyrkje kl 11:00

Sundag 2. desember 
Tokke kulturhus kl 11:00

Sundag 2. desember 
Lårdal kyrkje kl 19:00

Sundag 16. desember 
Tokke kulturhus kl 16:30

Julaften 24. desember 
Lårdal kyrkje kl 14:00
Høydalsmo kyrkje kl 14:00
Tokke kulturhus kl 16:00

1.joledag 25. desember
Mo kyrkje kl 11:00

Sundag 30. desember
Tokke helsesenter – Vennestoga kl 17:00

INFORMASJON
Returadresse:
KYRKJELYDEN
Storvegen 60
3880  DALEN

Fjellkyrkjelaget vil arrangere loppemarked 
til inntekt for drift av Skafsåheii Fjellkyr-
kje. Det skjer laurdag 8. september 2018 
på Åmdals Verk samfunnshus.
Ynskjer ikkje kvitevarer, klede og sko.
Ta kontakt med Gunn Halldis Gaastjønn 
på tlf. 350 77899 eller Trond Gaastjønn 
tlf. 90071268 dersom du har lopper.
Styret i Fjellkyrkjelaget

Skafsåheii Fjellkyrkje hausten 2018
Det som er klart:
«Vi over 60» treffet er onsdag 5. septem-
ber kl. 1200. Vi får besøk av ein munter 
duo frå Kristiansand. Dei kallar seg Ben 
og Rolf. Det vert varm mat som kjem frå 
Café Hallbjønn.
. Laurdag 6. oktober vert det Gla’song 
kveld med Stein Otto Byggstøl med 
fleire.
Sjå elles heimesida vår www.fjellkyrkja.
no
Ynskjer du å vere støttemedlem til Fjell-
kyrkjelaget er kontingenten kr. 200,-. 
Kontonummeret er : 15060394897


